
cassond e tgulond in gatter de fier a funs e
siara giu la via ad el — el ei pegliaus. Cheu
vul el aunc far ina davosa emprova per sefar
libers, e sch’ei fuss era entras la mort, — el
cuora vi per seglir ord la finiastra. Mo ils
gardists de polizia arrivan e taccan el. Mal-
grad sia resistenza vegn el ligiaus. Paucas
minutas suenter porta in carr, accompignaus
d’ina ferma escorta, igl enconuschent e mali-
zius scroc e cugliun Brenner,il grond lader
de diamants, en perschun.

Cun el fuva in dils pli raffinai, pli teme-
raris e pli gagliards, mo era in dils pli
curaschus laders e cugliuns mess a ferm.

1l gron diember de depeschas, che Felsen-
thal haveva tarmess sin tuts mauns havevan

giu la fin e mira, de constatar I'identitad dil
,,prenci‘“ della Rumania cul malizius lader e
scroc Brenner. Il suspect dil commissari de
polizia fuva immediat sefiers sin quei um.

Felsenthal saveva era, ch’el haveva ina
spusa, e fuva perschuadius, ch’il scroc hagi
muort la gronda valeta e muort il prighel
de vegnir a mauns, preferiu de |buca vender
il scazi e dau el a sia spusa per schar con-
servar e tener si. -

Perquei haveva el aunc stuiu saver avon
la dimora della matta, metter a ferm ella,
e rugadar ora avon exact tuts cantuns de
sia habitaziun. Era quei fuva reussiu, ed il
medem di che Brenner fuva vegnius mess
en perschun han ins era pegliau sia spusa
ed anflau tier ella il scazi, schegie ch’ella
haveva zuppau el sin raffinada moda.

Igl juvelier denton fuva spindraus ed ha
puspei saviu arver sia fatschenta.

Quei ha el giu d’engraziar sulettamein al
commissari de polizia ed a siu clauder.

| QT

Spel Rein miez.
(Prof. A. Giger.)

Tschien gadas sun jeu staus
Sco giuven, sco mattatsch
Giudem il plaun Urlatsch
Persuls, tut zuppentaus.

El frestg salon d’uaul
Spel carezau Rein miez
Udev’ jeu mo ’l tuchiez
De Muschanengi egl ault.

Il Rein plaschev’ a mi,
Siu cont continuau,
Quels leghers segls el vau,
Siu cuors anetg e bi.

Jeu giavischavel fetg
D’ adina selegrar,

Cantar e giubilar

Sco 'l Rein en siu lom 1étg.

Jeu level sco il flum
Seglir cun spertadad,
Vi ella libertad,
El temps complein digl um.

Gie leu sil graschel ur
Dil led e giuven Rein
Semiavel jeu schi bein
Dil legher temps futur.

La m—



Legherments della tatta

